
Nagħti l-kunsens tiegħi.

(L.S.) MARIE-LOUISE
COLEIRO PRECA

President

25 ta’ Mejju, 2018

ATT Nru XIX tal-2018

Att biex jemenda l-Att dwar l-Elezzjonijiet Ġenerali, Kap. 354.

IL-PRESIDENT, bil-parir u l-kunsens tal-Kamra tad-Deputati,
imlaqqgħa f’dan il-Parlament, u bl-awtorità tal-istess, ħarġet b’liġi
dan li ġej:-

Titolu fil-qosor.1. It-titolu fil-qosor ta’ dan l-Att hu l-Att tal-2018 li jemenda
l-Att dwar l-Elezzjonijiet Ġenerali.

TAQSIMA I
EMENDI GĦALL-ATT DWAR L-ELEZZJONIJIET ĠENERALI

Emendi għall-
Att dwar l-
Elezzjonijiet 
Ġenerali. 
Kap. 354.

2. Din it-Taqsima temenda l-Att dwar l-Elezzjonijiet Ġenerali
u għandha tinqara u tinftiehem ħaġa waħda mal-Att dwar l-
Elezzjonijiet Ġenerali, hawnhekk iżjed ’il quddiem f’din it-Taqsima
msejjaħ "l-Att prinċipali". 

Emenda tal-
artikolu 2 tal-
Att prinċipali.

3. L-artikolu 2 tal-Att prinċipali għandu jiġi emendat kif ġej:

(a) minnufih wara t-tifsira "dokument ta’
identifikazzjoni" għandhom jiżdiedu t-tifsiriet ġodda li ġejjin:

" "l-ewwel jum tal-votazzjoni" tfisser is-Sibt ta’
qabel il-jum tal-votazzjoni f’elezzjoni meta ssir votazzjoni
qabel skont id-dispożizzjonijiet ta’ dan l-Att, minn votanti
li ser ikunu msefrin jew li ser ikunu rikoverati fi sptar fil-
jum tal-votazzjoni f’elezzjoni, minn residenti fi djar tal-
anzjani, mill-membri tal-Kummissjoni u mir-residenti tal-
Faċilità Korrettiva ta’ Kordin;

"jum tal-votazzjoni" tfisser il-jum proprju stabbilit
għall-votazzjoni fir-Writ tal-President imsemmi fl-artikolu
44;"; u

(b) minnufih wara t-tifsira "post ta’ votazzjoni"
għandhom jiżdiedu t-tifsiriet ġodda li ġejjin:

" "it-tielet jum tal-votazzjoni" tfisser il-Ħamis ta’
qabel il-jum tal-votazzjoni f’elezzjoni meta l-votazzjoni
sseħħ skont id-dispożizzjonijiet partikolari ta’ dan l-Att,
minn votanti li jinsabu rikoverati fi sptarijiet;

"it-tieni jum tal-votazzjoni" tfisser it-Tlieta ta’
qabel il-jum tal-votazzjoni f’elezzjoni meta l-votazzjoni
sseħħ skont id-dispożizzjonijiet partikolari ta’ dan l-Att,
minn votanti li huma assenjati bħala Assistenti
Kummissjonarji Elettorali;".

Emenda tal-
artikolu 42 tal-
Att prinċipali.

4. Fl-artikolu 42 tal-Att prinċipali minnufih wara l-kliem
"għall-elezzjoni" għandhom jiżdiedu l-kliem "jew referendum". 

Emenda tal-
artikolu 46 tal-
Att prinċipali.

5. L-artikolu 46 tal-Att prinċipali għandu jiġi emendat kif
ġej:

(a) fl-ewwel proviso tas-subartikolu (1), minnufih wara
l-kliem "il-Kummissjoni għandha tirtirah:" għandu jidħol dan il-
proviso ġdid li ġej:

"Iżda wkoll d-dokumenti tal-votazzjoni tal-persuni
elenkati fil-lista tar-residenti tal-Faċilità Korrettiva ta’
Kordin skont l-artikolu 77(3)(e) għandhom jinżammu mill-
Kummissjoni u jiġu mqassma lill-votanti residenti fl-
imsemmija Faċilità fil-jum tal-votazzjoni stabbilit fl-
artikolu 77(4)(e)(ii)(ċċ):";

(b) fis-subparagrafu (ii) tat-tieni proviso tas-subartikolu
(1) tiegħu l-kliem "fil-lista msemmija fis-subartikolu (5)"
għandhom jiġu sostitwiti bil-kliem "fil-lista msemmija fis-
subartikolu (6)";

(ċ) minnufih wara l-paragrafu (e) tas-subartikolu (5)
tiegħu għandu jiżdied il-paragrafu ġdid li ġej:

"(f) Kull votant, li huwa rreġistrat bħala votant
f’Malta jew Għawdex, jista’ jitlob lill-Kummissjoni
Elettorali sabiex jiġbor dak id-dokument tal-vot minn
Malta jew minn Għawdex, skont kif ikun il-każ. Talba bħal
din għandha ssir lill-Kummissjoni qabel is-6.00 p.m. tal-
Ħamis qabel il-jum tal-votazzjoni f’elezzjoni skont is-
subartikolu (9)."; u

(d) fis-subartikolu (6) tiegħu l-kliem "mill-aktar fis li
jista’ jkun," għandhom jiġu sostitwiti bil-kliem "fi żmien sitt
ijiem".

Emenda tal-
artikolu 49 tal-
Att prinċipali. 

6. L-artikolu 49 tal-Att prinċipali għandu jiġi emendat kif
ġej:

(a) fis-subartikolu (1) tiegħu l-kliem "u dak l-iskrutinju
m’għandux isir iżjed tard minn tlett ijiem qabel il-
votazzjoni." għandhom jiġu sostitwiti bil-kliem "u dak l-
iskrutinju m’għandux isir iżjed tard minn ħamest ijiem qabel
l-ewwel votazzjoni."; u

(b) is-subartikolu (5) tiegħu għandu jiġi emendat kif
ġej: 

(i) mill-kliem "Dik il-lista" sal-kliem "dak il-
partit politiku." għandhom jiġu sostitwiti bil-kliem "Il-lista
għandha tkun evidenza konklussiva dwar jekk kandidat
partikolari jappartjenix ma’ partit politiku partikolari u dik
il-lista għandha tingħata lill-Kummissjoni sal-aħħar jum
għad-dħul tan-nomini.". 

Emenda tal-
artikolu 50 tal-
Att prinċipali. 

7. Fl-artikolu 50(1) tal-Att prinċipali l-kliem "fil-jum ta’
votazzjoni" għandhom jiġu sostitwiti bil-kliem "fil-jum tal-
votazzjoni".

Emenda tal-
artikolu 51 tal-
Att prinċipali. 

8. Fis-subartikolu (2) tal-artikolu 51 tal-Att prinċipali l-kliem
"għandu jiġi mwaħħal fid-daħla" għandhom jiġu sostitwiti bil-kliem
"għandu jiġi muri fid-daħla". 

Emenda tal-
artikolu 55 tal-
Att prinċipali. 

9. Fl-artikolu 55 tal-Att prinċipali l-kliem "f’kull żmien
sakemm il-poloz tal-votazzjoni ta’ dak id-distrett li jkun qiegħed
jikkontesta jkun ingħata bidu għall-istampar tagħhom skont ma hemm
fl-artikolu 49" għandhom jiġu sostitwiti bil-kliem "sa erbatax-il jum
qabel il-jum tal-votazzjoni f’elezzjoni".

Emenda tal-
artikolu 56 tal-
Att prinċipali. 

10. Is-subartikolu (2) tal-artikolu 56 tal-Att prinċipali għandu
jiġi enumerat mill-ġdid bħala s-subartikolu (3) u minnufih wara s-
subartikolu (1) tiegħu għandu jiżdied is-subartikolu ġdid li ġej:

"(2) Il-Kummissjoni tista’ taħtar uffiċjal wieħed imsejjaħ
"Uffiċjal tal-Post tal-Votazzjoni" għal kull post tal-votazzjoni li
jkun fih aktar minn żewġt ikmamar tal-votazzjoni. Dan l-uffiċjal
jew l-uffiċjali li għandu jkollhom esklussivament l-irwol ta’
koordinatur bejn il-Kummissjoni Elettorali u ċ-Chairpersons,
nominati skont ir-regolament 57(6), sabiex jesegwixxu l-
istruzzjonijiet tal-Kummissjoni u ma għandhom bl-ebda mod
jieħdu deċiżjonijiet dwar sitwazzjonijiet illi jistgħu jinqalgħu,
liema deċiżjonijiet għandhom jibqgħu dejjem ir-responsabbiltà
esklussiva tal-Kummissjoni Elettorali.".

Emenda tal-
artikolu 57 tal-
Att prinċipali.

11. Fl-artikolu 57 tal-Att prinċipali l-kliem "Kull partit
politiku jkollu jedd, fi żmien għaxart ijiem mill-pubblikazzjoni"
għandhom jiġu sostitwiti bil-kliem "Kull partit politiku jkollu jedd, fi
żmien tnax-il jum mill-pubblikazzjoni". 

Emenda tal-
artikolu 77 tal-
Att prinċipali.

12. L-artikolu 77 tal-Att prinċipali għandu jiġi emendat kif
ġej:

(a) is-subartikolu (2) tiegħu għandu jiġi sostitwit b’dan
li ġej: 

"(2) Post tal-votazzjoni mħallat huwa post tal-
votazzjoni fejn ikun hemm kaxxa waħda jew aktar kaxxi
tal-voti mħallta għad-distretti differenti, skont il-każ, u
fejn il-votanti msemmija fis-subartikolu (4)(a) u (b)
jivvotaw indipendentement mid-distretti fejn ikunu
rreġistrati fl-aħħar Reġistru Elettorali ppubblikat billi
jixħtu l-vot tagħhom fil-kaxxa tal-voti mħallta li
tappartjeni mad-distretti fejn ikunu rreġistrati."; 

(b) is-subartikolu (3)(a) tiegħu għandu jiġi sostitwit
b’dan li ġej: 

"(a) f’post f’Malta għall-votanti reġistrati f’Malta
u f’post f’Għawdex għall-votanti reġistrati f’Għawdex, li
l-Kummissjoni tistabbilixxi b’avviż fil-Gazzetta skont l-
artikolu 45.";

(ċ) minnufih wara l-aħħar proviso tas-subartikolu (3)(d)
tiegħu għandu jiżdied il-paragrafu ġdid li ġej:

"(e) l-eletturi kollha li jkunu residenti fil-Faċilità
Korrettiva ta’ Kordin, għandhom jivvutaw fil-post indikat
f’dan is-subartikolu u jkun id-dmir tal-persuna responsabbli
mill-imsemmija Faċilità li tissottometti lill-Kummissjoni
lista bl-isem, kunjom, numru tal-karta tal-identità u data tat-
twelid ta’ tali eletturi fi żmien tlett ijiem mill-pubblikazzjoni
tar-Writ għall-elezzjoni, liema lista trid tibqa’ tiġi aġġornata
kull jum sa erbatax-il jum qabel il-jum tal-votazzjoni. Kull
persuna residenti fil-Faċilità Korrettiva ta’ Kordin imniżżla
f’din il-lista titqies li tkun persuna residenti fl-istess
Faċilità.";

(d) is-subartikolu (4)(a) tiegħu għandu jiġi sostitwit
b’dan li ġej:

"(a) Minkejja kull dispożizzjoni oħra f’dan l-Att,
kull min ikun ġie magħżul biex iservi bħala Assistent
Kummissjonarju Elettorali, inkluż jekk ikun ġie magħżul
bħala riżerva, għandu jitfa’ l-vot tiegħu fil-post f’Malta,
jekk hu reġistrat bħala votant f’Malta, u fil-post
f’Għawdex jekk hu reġistrat bħala votant f’Għawdex,
skont kif indikat fis-subartikolu (3)(a) u għandu jagħmel
dan fil-jum tat-Tlieta qabel il-jum tal-votazzjoni bejn is-
7.00 a.m. u l-10.00 p.m.:

Iżda dawk l-Assistenti Kummissjonarji u riżervi
magħżula sabiex iservu f’Malta u f’Għawdex fil-ġurnata
allokata għall-votazzjoni tal-Assistenti Kummissjonarji,
għandhom jitfgħu l-vot tagħhom fl-ewwel jum tal-
votazzjoni fil-post stabbilit fl-artikolu 77(3)(a) bejn is-7.00
a.m. u l-10.00 p.m.";

(e) minnufih wara s-subartikolu (4)(e)(ii)(bb) tiegħu
għandu jiżdied is-subparagrafu ġdid li ġej:

"(ċċ) li huma residenti fil-Faċilità Korrettiva ta’
Kordin,"; u

(f) fis-subartikolu (6) tiegħu, il-kliem "il-ġurnata tal-
votazzjoni" għandhom jiġu sostitwiti bil-kliem "il-jum tal-
votazzjoni".

Emenda tal-
artikolu 83 tal-
Att prinċipali.

13. Is-subartikolu (3) tal-artikolu 83 tal-Att prinċipali għandu
jiġi sostitwit b’dan li ġej:

"(3) Konsulent mediku li jkollu b’pazjent tiegħu xi
elettur li jkun residenti f’xi sptar jew dar tal-anzjani jista’, bil-
ħruġ ta’ ċertifikat mediku li jkun jgħid dan, jiġbed l-attenzjoni
tal-Kummissjoni għal kull periklu li jkun hemm għas-saħħa tal-
pazjent tiegħu li kieku dan kellu jitħarrek minn postu sabiex
imur jivvota. Dak iċ-ċertifikat, madankollu, ma għandu b’ebda
mod jolqot il-jedd ta’ dak l-elettur, li ma jagħtix każ tal-avviż
mediku u jiddeċiedi li jitfa’ l-vot tiegħu.".

Emenda tal-
artikolu 89 tal-
Att prinċipali.

14. It-tielet paragrafu tas-subartikolu (2) tal-artikolu 89 tal-Att
prinċipali għandu jiġi sostitwit b’dan li ġej:

"Il-lista ta’ dawk l-aġenti għandha, mill-inqas sebat ijiem
qabel il-bidu tal-votazzjoni, tintbagħat lill-partiti politiċi u tiġi
ppubblikata mill-Kummissjoni fil-Gazzetta b’dan li turi l-isem,
l-indirizz u numru ta’ dokument ta’ identifikazzjoni legalment
validu ta’ kull aġent u tal-partit li jkun qiegħed jagħmel in-
nomina tiegħu.". 

Emenda tal-
artikolu 112 tal-
Att prinċipali.

15. Fil-paragrafu (j) tal-artikolu 112(1) tal-Att prinċipali, il-
kliem "il-jedd tiegħu li jivvota," għandhom jiġu sostitwiti bil-kliem
"il-jedd tiegħu li jivvota; jew" u minnufih wara għandu jiżdied il-
paragrafu ġdid li ġej:

"(k) mingħajr awtorizzazzjoni tal-Kummissjoni jiġbed
ritratt jew filmat f’post tal-votazzjoni f’xi jum tal-votazzjoni,".

Żjieda ta’ 
artikolu ġdid 
120 mal-Att 
prinċipali.

16. Minnufih wara l-artikolu 119 tal-Att prinċipali għandu
jiżdied l-artikolu ġdid li ġej:

TAQSIMA II
EMENDI KONSEGWENZJALI 

GĦALL-ATT DWAR KUNSILLI LOKALI

Emendi 
konsegwenzjali 
għall-Att dwar 
Kunsilli Lokali. 
Kap. 363.

17. Din it-Taqsima temenda l-Att dwar Kunsilli Lokali u
għandha tinqara u tinftiehem ħaġa waħda mal-Att dwar Kunsilli
Lokali, hawnhekk iżjed ’il quddiem f’din it-Taqsima msejjaħ "l-Att
prinċipali".

Emenda tal-
artikolu 119 tal-
Att prinċipali. 

18. Fil-paragrafu (h) tal-artikolu 119(1) tat-Tielet Skeda tal-
Att prinċipali, il-kliem "wżati għall-elezzjoni," għandhom jiġu
sostitwiti bil-kliem "wżati għall-elezzjoni; jew" u minnufih wara
għandu jiżdied il-paragrafu ġdid li ġej:

"Apparat 
elettroniku. 

120. Il-Kummissjoni tista’ tuża apparat
elettroniku biex tgħodd il-poloz tal-votazzjoni
skont l-Iskeda 13 ta’ dan l-Att.".

"(i) mingħajr awtorizzazzjoni tal-Kummissjoni jiġbed
ritratt jew filmat f’post tal-votazzjoni f’xi jum tal-votazzjoni,".

Emenda tat-
Tielet Skeda tal-
Att prinċipali. 

19. Ir-Regolamenti tal-1993 dwar l-Elezzjonijiet ta’ Kunsilli
Lokali għandhom jiġu emendati kif ġej:

(a) ir-regolament 2 tiegħu għandu jiġi emendat kif ġej:

(i) fis-subregolament (1) minnufih wara t-tifsira
"elezzjoni" għandhom jiżdiedu t-tifsiriet ġodda li ġejjin:

" "l-ewwel jum tal-votazzjoni" tfisser is-Sibt ta’
qabel il-jum tal-votazzjoni f’elezzjoni meta ssir
votazzjoni qabel skont id-dispożizzjonijiet ta’ dan l-
Att, minn votanti li ser ikunu msefrin jew li ser ikunu
rikoverati fi sptar fil-jum tal-votazzjoni f’elezzjoni,
minn residenti fi djar tal-anzjani, mill-membri tal-
Kummissjoni u mir-residenti tal-Faċilità Korrettiva
ta’ Kordin;

"jum tal-votazzjoni" tfisser il-jum proprju
stabbilit għall-votazzjoni fl-Avviż imsemmi fir-
regolament 15;";  u

(ii) minnufih wara t-tifsira "post ta’ votazzjoni"
għandhom jiżdiedu t-tifsiriet ġodda li ġejjin:

" "it-tielet jum tal-votazzjoni" tfisser il-Ħamis
ta’ qabel il-jum tal-votazzjoni f’elezzjoni meta l-
votazzjoni sseħħ skont id-dispożizzjonijiet
partikolari ta’ dan l-Att, minn votanti li jinsabu
rikoverati fi sptarijiet;

"it-tieni jum tal-votazzjoni" tfisser it-Tlieta ta’
qabel il-jum tal-votazzjoni f’elezzjoni meta l-
votazzjoni sseħħ skont id-dispożizzjonijiet
partikolari ta’ dan l-Att, minn votanti li huma
assenjati bħala Assistenti Kummissjonarji
Elettorali;";

(b) fir-regolament 2(2)(a) tiegħu l-kliem "l-ġurnata tal-
votazzjoni" għandhom jiġu sostitwiti bil-kliem "l-jum tal-
votazzjoni";

(ċ) is-subregolamenti (2) u (3) tar-regolament 3 tiegħu
għandhom jiġu mħassra u r-regolament 3(1) għandu jiġi
enumerat mill-ġdid bħala r-regolament 3;

VERŻJONI ELETTRONIKA



A 734

(d) fir-regolament 16 tiegħu l-kliem "Fil-jum ta’ wara l-
ħruġ tal-Avviż," għandhom jiġu sostitwiti bil-kliem "Fi żmien
tlett ijiem mill-ħruġ tal-Avviż,";

(e) ir-regolament 17 tiegħu għandu jiġi emendat kif ġej:

(i) fis-subregolament (1) tiegħu l-kliem "fi
żmien mhux aktar tard mill-ħmistax-il jum wara l-
pubblikazzjoni tal-Avviż," għandhom jiġu sostitwiti bil-
kliem "fi żmien mhux aktar tard minn dsatax-il jum wara l-
pubblikazzjoni tal-Avviż,";

(ii) fl-ewwel proviso tas-subregolament (1)
tiegħu, minnufih wara l-kliem "il-Kummissjoni għandha
tirtirah:" għandu jiżdied il-proviso ġdid li ġej:

"Iżda wkoll id-dokumenti tal-votazzjoni tal-persuni
elenkati fil-lista ta’ residenti tal-Faċilità Korrettiva ta’
Kordin skont ir-regolament 48A(3)(d) għandhom
jinżammu mill-Kummissjoni u jiġu mqassma lill-votanti
residenti fl-imsemmija Faċilità fil-jum tal-votazzjoni
stabbilit fir-regolament 48(4)(d)(ii)(ċċ):";

(iii) fis-subregolament (1)(i) tiegħu l-kliem "fi
żmien ħamest ijiem mill-pubblikazzjoni tal-Avviż,"
għandhom jiġu sostitwiti bil-kliem "fi żmien tlett ijiem
mill-pubblikazzjoni tal-Avviż,";

(iv) minnufih wara s-subregolament (4) tiegħu
għandu jiżdied is-subregolament ġdid li ġej:

"(4A) (a) Kull elettur li jkun reġistrat bħala
elettur f’Għawdex jista’, fil-perjodu ta’ għaxart ijiem
wara l-pubblikazzjoni tal-Avviż, jinforma bil-miktub
lill-Kummissjoni li dak il-votant jixtieq li d-
dokument jinġabar minnu stess mill-uffiċċju tal-
Kummissjoni f’Malta fil-perjodu li jibda meta d-
dokumenti għall-votazzjoni li ma jkunux ġew
konsenjati jistgħu jinġabru skont is-subartikolu (6)
sal-jum tal-Ħamis ta’ qabel il-jum tal-votazzjoni.

(b) F’dan il-każ, il-Kummissjoni
għandha, sakemm dak id-dokument għall-votazzjoni
ma jkunx ġie konsenjat qabel ma tkun irċeviet dik
it-talba, tiżgura li dak id-dokument għall-votazzjoni
jinżamm jew jinġieb lura, u jkun magħmul
disponibbli biex jinġabar mill-elettur personalment

mill-uffiċċju tal-Kummissjoni f’Malta fil-jiem
stabbiliti għall-ġbir skont dan is-subregolament. 

(ċ) Kull elettur li jkun reġistrat bħala
elettur f’Malta jista’, fil-perjodu ta’ għaxart ijiem
wara l-pubblikazzjoni tal-Avviż, jinforma bil-miktub
lill-Kummissjoni li dak il-votant jixtieq li d-
dokument jinġabar minnu stess mill-uffiċċju tal-
Kummissjoni f’Għawdex fil-perjodu li jibda meta d-
dokumenti għall-votazzjoni li ma jkunux ġew
konsenjati jistgħu jinġabru skont is-subregolament
(6) sal-jum tal-Ħamis ta’ qabel il-jum tal-votazzjoni.

(d) F’dan il-każ, il-Kummissjoni
għandha, sakemm dak id-dokument għall-votazzjoni
ma jkunx ġie konsenjat qabel ma tkun irċeviet dik
it-talba, tiżgura li dak id-dokument għall-votazzjoni
jinżamm jew jinġieb lura, u jkun magħmul
disponibbli biex jinġabar mill-elettur personalment
mill-uffiċċju tal-Kummissjoni f’Għawdex fil-jiem
stabbiliti għall-ġbir skont dan is-subregolament. 

(e) Il-Kummissjoni għandha żżomm
reġistru bil-miktub tat-talbiet kollha li jsiru bis-
saħħa ta’ dan is-subregolament u għandha tagħti
lill-partiti lista ta’ kull talba li hekk tirċievi, b’din
il-lista tingħata l-ewwel darba fi żmien jumejn
wara l-pubblikazzjoni tal-Avviż u aġġornata kull
jumejn wara dak il-jum.

(f) Kull elettur, li huwa rreġistrat bħala
elettur f’Malta jew Għawdex, jista’ jitlob lill-
Kummissjoni sabiex jiġbor dak id-dokument tal-vot
minn Malta jew minn Għawdex, skont kif ikun il-
każ. Talba bħal din għandha ssir lill-Kummissjoni
qabel is-6.00 p.m. tal-Ħamis qabel il-jum tal-
votazzjoni skont is-subregolament (6)."; u

(v) fis-subregolament (5) tiegħu l-kliem "u fl-
ebda każ mhux aktar tard minn tlett ijiem miż-żmien
stabbilit fis-subregolament (1)" għandhom jiġu sostitwiti
bil-kliem "u fl-ebda każ mhux aktar tard minn sitt ijiem
miż-żmien stabbilit fis-subregolament (1)";

(f) fir-regolament 18 tiegħu l-kliem "dik il-persuna
tista’ mhux iktar tard mis-6.00 p.m. tal-Erbgħa" għandhom jiġu
sostitwiti bil-kliem "dik il-persuna tista’ mhux iktar tard mid-

9.00 p.m. tal-Erbgħa";

(g) ir-regolament 20 tiegħu għandu jiġi emendat kif ġej:

(i) fis-subregolament (1) tiegħu l-kliem "Tlett
ijiem qabel il-bidu tal-votazzjoni," għandhom jiġu
sostitwiti bil-kliem "Jumejn qabel il-bidu tal-votazzjoni,";

(ii) fis-subregolament (1A) tiegħu l-kliem "l-
iskrutinju m’għandux isir iżjed tard minn tliet ijiem qabel
il-votazzjoni." għandhom jiġu sostitwiti bil-kliem "l-
iskrutinju m’għandux isir iżjed tard minn ħamest ijiem
qabel l-ewwel votazzjoni."; u

(iii) fis-subregolament (5) tiegħu mill-kliem "Dik
il-lista" sal-kliem "dak il-partit politiku." għandhom jiġu
sostitwiti bil-kliem "Il-lista għandha tkun evidenza
konklussiva dwar jekk kandidat partikolari jappartjenix
ma’ partit politiku partikolari u dik il-lista għandha
tingħata lill-Kummissjoni sal-aħħar jum għad-dħul tan-
nomini.";

(h) fir-regolament 21(1) tiegħu l-kliem "fil-jum ta’
votazzjoni" għandhom jiġu sostitwiti bil-kliem "fil-jum tal-
votazzjoni";

(i) ir-regolament 22 tiegħu għandu jiġi emendat kif ġej:

(i) fis-subregolament (2) tiegħu l-kliem "għandu
jiġi mwaħħal fid-daħla" għandhom jiġu sostitwiti bil-kliem
"għandu jiġu muri fid-daħla"; u 

(ii) fir-subregolament (5) tiegħu l-kliem "Il-
kummissjonarji għandhom, mhux aktar tard mill-
ġurnata wara li tiskadi l-ġurnata ffissata għad-dħul tal-
oppożizzjoni," għandhom jiġu sostitwiti bil-kliem "Il-
kummissjonarji għandhom, mhux aktar tard minn jumejn
wara li jiskadi l-jum iffissat għad-dħul tal-oppożizzjoni,";

(j) fir-regolament 25 tiegħu l-kliem "fiż-żmien stabbilit
għan-nomina" għandhom jiġu sostitwiti bil-kliem "sa erbatax-il
jum qabel il-jum tal-votazzjoni";

(k) ir-regolament 26(2) tiegħu għandu jiġi enumerat
mill-ġdid bħala s-subregolament (3) u minnufih wara s-
subregolament (1) tiegħu għandu jiżdied is-subregolament ġdid
li ġej:

VERŻJONI ELETTRONIKA



A 737

"(2) Il-Kummissjoni tista’ taħtar uffiċjal wieħed
imsejjaħ "Uffiċjal tal-Post tal-Votazzjoni" għal kull post tal-
votazzjoni li jkun fih aktar minn żewġt ikmamar tal-
votazzjoni. Dan l-uffiċjal jew l-uffiċjali li għandu jkollhom
esklussivament l-irwol ta’ koordinatur bejn il-
Kummissjoni Elettorali u ċ-Chairpersons (nominati skont
ir-regolament 27(4)) sabiex jesegwixxu l-istruzzjonijiet tal-
Kummissjoni u ma għandhom bl-ebda mod jieħdu
deċiżjonijiet dwar sitwazzjonijiet illi jistgħu jinqalgħu,
liema deċiżjonijiet għandhom jibqgħu dejjem ir-
responsabbiltà esklussiva tal-Kummissjoni Elettorali.";

(l) ir-regolament 27 tiegħu għandu jiġi emendat kif ġej:

(i) fis-subregolament (1) tiegħu l-kliem "Kull
partit politiku jkollu jedd, fi żmien sebat ijiem mill-
pubblikazzjoni tal-Avviż, li jinnomina numru ta’ persuni, li
jkun daqs wieħed u nofs in-numru ta’ kmamar tal-
votazzjoni" għandhom jiġu sostitwiti bil-kliem "Kull partit
politiku jkollu jedd, fi żmien tnax il-jum mill-
pubblikazzjoni tal-Avviż, li jinnomina numru ta’ persuni, li
jkun daqs wieħed u terz in-numru tal-kmamar ta’
votazzjoni"; and

(ii) is-subregolament (4) tiegħu għandu jiġi
enumerat mill-ġdid bħala s-subregolament (5) u minnufih
wara s-subregolament (3) għandu jiżdied is-subregolament
ġdid li ġej:

"(4) L-Assistent Kummissjonarju li jkun ġie
nominat mill-Kummissjoni għandu jagħmilha ta’
Chairperson fil-kamra tal-votazzjoni li fiha jintbagħat kull
grupp ta’ assistenti Kummissjonarji u fil-waqt tal-
votazzjoni jkun iċ-Chairperson biss, meta jkun hekk
meħtieġ, li jikkomunika mal-eletturi.";

(m) fir-regolament 29 tiegħu l-kliem "Il-partiti politiċi
jkollhom il-jedd li, mhux iżjed tard minn jumejn" għandhom
jiġu sostitwiti bil-kliem "Il-partiti politiċi jkollhom il-jedd li,
mhux aktar tard minn erbat ijiem";

(n) ir-regolament 32 tiegħu għandu jiġi sostitwit b’dan
li ġej: 

"32. (1) Il-Kummissjonarji għandhom mhux aktar
tard minn sebat ijiem qabel ma tibda l-votazzjoni jagħtu
lill-aġent, dokument tal-identità li ma jistax jitbagħbas li

jkun fih ir-ritratt tal-aġent imbullat bis-siġill tal-
Kummissjoni u li jkun juri l-isem, l-indirizz u numru ta’
dokument ta’ identifikazzjoni legalment validu tal-aġent u
minn min ikun ġie nominat. Id-dokumenti tal-identità
għandhom juru numru progressiv skont kif maħruġin,
ikunu ta’ kulur differenti sabiex l-aġent elettorali, tat-
trasport u ta’ partit jintgħarfu faċilment, u jintlibsu b’mod
li jidher sew mill-aġent partikolari fit-twettiq ta’
dmirijietu.

(2) Il-Kummissjoni għandha tgħaddi lil kull
partit politiku li jitlobhom bil-miktub, il-listi tal-aġenti
kollha ppreżentati mill-partiti politiċi l-oħra kollha kif
ukoll l-aġenti ta’ kandidati ppreżentati mill-kandidati u
minn min ġew innominati fi żmien jumejn minn meta
jaslulha l-listi u l-partiti politiċi jistgħu jagħmlu l-
oppożizzjoni tagħhom dwar dan fi żmien erbat ijiem minn
dakinhar.";

(o) fir-regolament 34(3) il-kliem "u wara purtiera jew
mezz ieħor li bih ikun jista’ jivvota b’mod sigriet" għandhom
jitħassru;

(p) fir-regolament 35 tiegħu l-kliem "Kull każin ta’
partit politiku tul dik id-distanza għandu jinżamm magħluq fil-
jum tal-votazzjoni:" għandhom jiġu sostitwiti bil-kliem "Kull
każin ta’ partit politiku tul id-distanza ta’ ħamsin metru miċ-
ċentru tal-wisa’ tal-bieb tad-dħul li jkun qed jintuża għall-
votazzjoni għandu jinżamm magħluq fil-jum tal-votazzjoni:";

(q) ir-regolament 46(6)(ċ)(iii) tiegħu għandu jiġi
sostitwit b’dan li ġej: 

"(iii) sabiex jirreġistraw l-ismijiet, in-numri tad-
dokumenti legali ta’ identifikazzjoni, u, jew, id-dettalji tal-
persuni li ma jkunux ivvotaw;";

(r) ir-regolament 48A għandu jiġi emendat kif ġej:

(i) minnufih wara s-subregolament (3)(a) tiegħu
għandu jiżdied il-paragrafu l-ġdid li ġej:

"(aa) post f’Malta għall-votanti reġistrati f’Malta
u f’post f’Għawdex għall-votanti reġistrati
f’Għawdex, li l-Kummissjoni tistabbilixxi b’avviż fil-
Gazzetta skont ir-regolament 16;"; 

(ii) minnufih wara l-aħħar proviso s-
subregolament (3)(ċ) tiegħu għandu jiżdied il-paragrafu l-
ġdid li ġej:

"(d) l-eletturi kollha li jkunu residenti fil-
Faċilità Korrettiva ta’ Kordin, għandhom jivvutaw
fil-post indikat f’dan ir-regolament u jkun id-dmir
tal-persuna responsabbli mill-imsemmija Faċilità li
tissottometti lill-Kummissjoni lista bl-isem, kunjom,
numru tal-karta tal-identità u data tat-twelid ta’ dawk
l-eletturi fi żmien tlett ijiem mill-pubblikazzjoni tal-
Avviż tal-elezzjoni, liema lista triq tibqa’ tiġi
aġġornata kull jum sa erbatax-il jum qabel il-jum tal-
votazzjoni. Kull persuna residenti fil-Faċilità
Korrettiva ta’ Kordin imniżżla f’din il-lista titqies li
tkun persuna residenti fl-istess Faċilità; 

(iii) minnufih wara s-subregolament (4)(d) tiegħu
għandhom jiżdiedu l-paragrafi l-ġodda li ġejjin:

"(e) Minkejja kull dispożizzjoni oħra f’dawn
ir-regolamenti, kull min ikun ġie magħżul biex iservi
bħala Assistent Kummissjonarju Elettorali, inkluż
jekk ikun ġie magħżul bħala riżerva, għandu jitfa’ l-
vot tiegħu fil-post f’Malta, jekk hu reġistrat bħala
votant f’Malta, u fil-post f’Għawdex jekk hu
reġistrat bħala votant f’Għawdex, skont kif indikat
fis-subregolament (3)(aa) u għandu jagħmel dan fil-
jum tat-Tlieta qabel il-jum tal-votazzjoni bejn is-7.00
a.m. u l-10.00 p.m.:

Iżda dawk l-Assistenti Kummissjonarji u
riżervi magħżula sabiex iservu f’Malta u
f’Għawdex fil-ġurnata allokata għall-votazzjoni tal-
Assistenti Kummissjonarji, għandhom jitfgħu l-vot
tagħhom fl-ewwel jum tal-votazzjoni fil-post
stabbilit fir-regolament 48A(3)(aa) bejn is-7.00 a.m.
u l-10.00 p.m.

(f) Għall-finijiet u effetti kollha ta’ dan ir-
regolament il-persuni li għandhom jivvutaw skont
il-paragrafu (e) huma dawk kollha li isimhom ikun
ippubblikat fil-lista msemmija fir-regolament
29(6), ukoll jekk xi waħda minn dawk il-persuni
tkun irriżenjat il-ħatra tagħha wara l-
pubblikazzjoni ta’ dik il-lista.";

(iv) minnufih wara s-subregolament (4)(d)(ii)(bb)
tiegħu għandu jiżdied dan li ġej:

"(ċċ) li huma residenti fil-Faċilità Korrettiva ta’
Kordin,"; 

(s) minnufih wara s-subregolament (6) tar-regolament
51 tiegħu għandu jiżdied is-subregolament ġdid li ġej: 

"(7) Konsulent mediku li jkollu b’pazjent tiegħu
xi elettur li jkun residenti f’xi sptar jew dar tal-anzjani
jista’, bil-ħruġ ta’ ċertifikat mediku li jkun jgħid dan,
jiġbed l-attenzjoni tal-Kummissjoni għal kull periklu li
jkun hemm għas-saħħa tal-pazjent tiegħu li kieku dan kellu
jitħarrek minn postu sabiex imur jivvota. Dak iċ-ċertifikat,
madankollu, ma għandu b’ebda mod jolqot il-jedd ta’ dak
l-elettur, li ma jagħtix każ tal-avviż mediku u jiddeċiedi li
jitfa’ l-vot tiegħu."; u 

(t) it-tielet paragrafu tas-subregolament (2) tar-
regolament 57 għandu jiġi sostitwit bil-paragrafu ġdid li ġej: 

"Il-lista ta’ dawk l-aġenti għandha, mill-inqas sebat
ijiem qabel il-bidu tal-votazzjoni, tintbagħat lill-partiti
politiċi u tiġi ppubblikata mill-Kummissjoni fil-Gazzetta
b’dan li turi l-isem, l-indirizz u numru ta’ dokument ta’
identifikazzjoni legalment validu ta’ kull aġent u tal-partit
li jkun qiegħed jagħmel in-nomina tiegħu.".

Mgħoddi mill-Kamra tad-Deputati fis-Seduta Nru 115 tat-22 ta’
Mejju, 2018.

ANĠLU FARRUGIA
Speaker

RAYMOND SCICLUNA
Skrivan tal-Kamra tad-Deputati

